Reglur Rangárþings eystra varðandi nemendur sem óska eftir að stunda tónlistarnám í öðrum sveitarfélögum

1. gr.

Almennar forsendur
Rangárþing eystra stefnir að því að almennt tónlistarnám fari fram heima í héraði. Undantekning frá þessu er ef nám verður sérhæfðara en boðið er upp á í Tónlistarskóla Rangæinga eða ef af öðrum orsökum er talið hagkvæmt að nám fari fram í tónlistarskóla utan sveitarfélags.

Afgreiðsla umsókna um tónlistarnám samkvæmt reglum þessum er hjá byggðarráði. 

2. gr.

Almennar reglur
a) Rangárþing eystra greiðir samkvæmt gjaldskrá sem byggðarráð setur í samvinnu við Tónlistarskóla Rangæinga og skal gjaldskráin staðfest í byggðarráði ár hvert.

b) Nemandi skal sækja um styrk sveitarfélags samkvæmt reglum þessum og gildir umsókn í eitt skólaár

c) Liggja skal fyrir samþykki þess sveitarfélags eða tónlistarskóla sem umsækjandi ætlar að sækja tónlistarnám hjá. 

d) Rangárþing eystra setur reglur um framvindu tónlistarnáms, hámarkstíma sem námið getur tekið og hámarkstíma sem styrkt er, sbr. 3. gr.  í reglum þessum

e) Rangárþing eystra getur í hverju sinni takmarkað fjölda nemenda sem greitt er með samkvæmt reglum þessum til samræmis við svigrúm í fjárhagsáætlun hvers árs.

f) Flytji nemandi í tónlistarskóla lögheimili sitt í annað sveitarfélag á skólaárinu, greiðir Rangárþing eystra styrk skv. reglum þessum fram að byrjun næstu annar frá dagsetningu lögheimilisskipta

g) Rangárþing eystra greiðir ekki með nemendum sem stunda tónlistarnám á háskólastigi. 

3. gr.

Kröfur um ástundun og framvindu
a) Sækja þarf um heimild til Rangárþings eystra fyrir 15. maí ár hvert.

b) Í umsókn skal koma fram rökstuðningur fyrir því að nám sé stundað utan lögheimilissveitarfélags

c) Námsástundun umsækjanda þarf að vera a.m.k. 80% að meðaltali s.l. þrjú skólaár í tónlistarskóla

d) Meðaleinkunir sl. 3ja skólaára eða tveggja síðustu prófa þurfa að vera a.m.k. 8,0 í aðalgrein (hljóðfæri/einsöngur) og 7,0 í tónfræðigreinum.

e) Leggja skal fram afrit af námsvottorði síðasta skólaárs, ásamt umsögn kennara í viðkomandi aðalnámsgrein. Umsögnina skal hafa til hliðsjónar við mat á styrkhæfni umsækjanda.

f) Umsækjandi þarf að hafa staðist inntökuskilyrði í viðkomandi tónlistarskóla og geta framvísað staðfestingu þess efnis.

g) Hverjum og einum umsækjanda eru settar eftirfarandi framvindukröfur:

i. Umsækjandi skal leggja fram námsáætlun þar sem tilgreint er hve margar annir eru áætlaðar í sérhæft nám. Ekki er heimilt að greiða fyrir fleiri en 7 annir í framhaldsnámi, enda skal gera ráð fyrir að grunn- og miðnámi hafi verið lokið við Tónlistarskóla Rangæinga. 

ii. Gerð er krafa um námsástundun og námsárangur árlega sbr. 3. gr. c-d. Umsækjandi skal leggja fram vottorð frá viðkomandi tónlistarskóla vegna þessa árlega. 

4. gr.

Gildistaka, endurskoðun o.fl.
Reglur þessar taka gildi 1. janúar 2008. Þeir nemendur sem hafa þegar fengið umsókn samþykkta eftir eldri reglum falla ekki undir reglur þessar skólaárið 2007-2008. Nýjar umsóknir falla strax undir reglur þessar.

Reglur þessar skulu endurskoðaðar vorið 2009.

Samþykkt í sveitarstjórn Rangárþings eystra 13. desember 2007 

_______________________________________

Unnur Brá Konráðsdóttir,

sveitarstjóri Rangárþings eystra

